
Neo EXP 2026034792

ASUNTO | Regulamento de organizacion e funcionamento da Escola Infantil o-3 anos
Principe Felipe da Deputacion de Pontevedra

TRAMITE | Informe - proposta do Centro Xestor Principe Felipe para a modificacién do
Regulamento

ANTECEDENTES

Primeiro.- A Deputacion de Pontevedra é titular da escola infantil 0-3 Principe Felipe; o centro
figura no Rexistro Unico de Entidades Prestadoras de Servizos Sociais da Conselleria de Politica
Social da Xunta de Galicia, baixo o n® E1340 — Coo2.

O establecemento cumpre os requisitos establecidos no Decreto 254/2011, do 23 de decembro,
polo que se regula o réxime de rexistro, autorizacion, acreditacion e inspeccion de servicios sociais
en Galicia, asi como no Decreto 329/2005, do 28 de xullo, polo que se regulan os centros de
menores e os centros de atencion d infancia.

Segundo.- No exercicio da potestade regulamentaria, o pleno da Deputacidn Provincial de
Pontevedra na sua sesion ordinaria do 23 de febreiro de 2024, aprobou o Regulamento de
Organizacion e Funcionamento da Escola Infantil 0-3 anos Principe Felipe (BOPPO num. 77, 19
de abril de 2024). O dito texto normativo regula o funcionamento da Escola e das actividades e
servizos que nela se prestan, garantindo unha debida convivencia, asi como o cumprimento
dos obxectivos fixados no mesmo.

O Regulamento constitue polo tanto o marco regulador, no que se elaboran para cada curso
escolar as bases reguladoras do procedemento de admision de persoas usuarias.

Terceiro.- O regulamento elaborouse conforme as directrices contempladas nas Normas de
Funcionamento para escolas infantis, ditadas pola Conselleria de Politica Social da Xunta de
Galicia a cal, no exercicio da sua competencia exclusiva en materia de asistencia social, ven
regulando e sistematizando os distintos tipos de servizos dirixidos & infancia.

Cuarto.- Ao obxecto de formar un texto o mais completo e transparente posible, para as
familias usuarias, sequindo a estrutura establecida para toda a rede de escolas da Comunidade,
a Conselleria ten participando ao CPF a necesidade de reflectir no Regulamento diversas
cuestions reguladas de xeito normativo; nesta mesma lifia, o centro xestor do CPF, considera
axeitado o engadir ao dito documento algunhas cuestions aclaratorias.

En base ao anterior, considérase axeitado o modificar o Regulamento vixente.

As cuestions a incorporar ao dito texto normativo, atdpanse principalmente recollidas nos
seguintes textos:

e Orde do 2 de xullo de 2025 pola que se regulan as bases que rexeran o procedemento
de concesion de axudas a entidades privadas para o fomento da gratuidade da atencion
educativa dos nenos e nenas da Comunidade Auténoma de Galicia en escolas infantis
0-3 para o curso 2025/26 e se procede a sUa convocatoria” (DOG n° 132, do 11 de xullo
de 2025).

CENTRO PRINCIPE FELIPE + Avda. Montecelo, 12, 36161 Pontevedra « Teléfono: +34 986 804 100 - cpf@depo.gal » www.depo.gal

Pode verificar a integridade deste documento no enderezo: https://sede.depo.gal
Cadigo seguro de verificacion (CSV):161D9QTCDIRLUEU1




Deputacion
Pontevedra

e Decreto 329/2005 do 28 de xullo, polo que se regulan os centros de menores e os
centros de atencion a infancia (DOG n° 156, do 16 de agosto de 2005).

Quinto.- Segundo o previsto na DA 12 do Regulamento, este texto completase coas Bases
reguladoras do réxime de admision de usuarios para cada curso escolar, e co Acordo regulador
de prezos publicos.

En todo caso, as modificacions que se pretenden introducir no Regulamento non supofien
afectacion algunha respecto da convocatoria de admision para o curso 2026/2027, xa que todas
estas modificacions estan comprendidas en normativa vixente no momento de aprobarse a
convocatoria de admision.

Sexto.- O dito Regulamento é un documento técnico para a organizacion e funcionamento da
Escola Infantil, polo que, non contén cuestions de caracter economico.

Sétimo.- Toda vez aprobada a modificaciéon do Regulamento polo 6rgano competente,
corresponde a exposicion publica do mesmo por un prazo de trinta dias habiles a efectos de
reclamacions e suxestions.

Resoltas as reclamacions ou elevado a definitivo o acordo inicial, de non se formular alegacions,
procederase 4 publicacion do texto integro do Regulamento no Boletin Oficial da Provincia, non

entrando en vigor ata que se efectue dita publicacion e transcorra o prazo previsto no artigo
65.2 da Lei 7/2985, de 2 de abril, requladora das bases de réxime local.

Sétimo.- As modificacions que se propofien corresponden aos seguintes epigrafes:
Modificacion Artigo 5

Resulta preciso o reorganizar a informacidn correspondente ao compromiso de entrega de
informacion as familias no momento do ingreso, incorporando diversas cuestions reflectidas na

Orde de gratuidade vixente.

De tal xeito, onde di:

[...]"A escola entregara no momento do ingreso: ...”
Debe dicir:
“A escola entregara no momento do ingreso:

1. O documento denominado Acordo de prestacion de servizo, para a sUa sinatura conxunta
por parte da persoa representante da empresa que xestiona o servizo, e a persoa
solicitante.

O documento recollera a declaracion da persoa solicitante sobre o cofiecemento e
aceptacion do Regulamento de Organizacion e Funcionamento e o Proxecto Educativo da
Escola xunto coa sUa proposta pedagoxica, ano escolar para o que o dito acordo estd
vixente, grupo de idade asignado & persoa menor, os servizos contratados, horarios,

réxime de autorizacions (saidas, toma e publicacion de imaxes e persoas autorizadas para
a recollida do/da menor), compromisos de distinta indole ligados ao funcionamento da
Escola, regulamentacion do tratamento de datos, conforme a Lei Organica 3/2018, do 5 de
setembro, de proteccion de datos persoais e garantia dos dereitos dixitais, cota mensual
segundo os servizos solicitados, informacion bancaria do/da solicitante, posta a
disposicion das familias do taboleiro de anuncios como medio de comunicacion, asi como
todos aqueles datos que sexan requiridos, segundo o modelo de documento que pofa a
disposicion a Conselleria de Politica Social da Xunta de Galicia.

2. Listaxe do material de hixiene solicitado correspondente a cada aula.
3. Entrega do mandilén
4. Entrega da axenda fisica

5. As normas de funcionamento da Escola; ademais estas permaneceran a disposicion das
persoas usuarias no taboleiro do centro e na paxina web da Deputacidn de Pontevedra.

6. Oscriterios de subvencionalidade:

A Xunta de Galicia ven fomentando a gratuidade da atencidn educativa durante 11
meses ao ano. O periodo subvencionable é o correspondente a atencion educativa
prestada aos nenos e as nenas da Comunidade Autonoma de Galicia entre o 1 de
setembro e 0 31 de xullo do ano en curso.

A escola ofertara o servizo de atencion educativa durante un minimo de 8 horas.

A gratuidade da atencion educativa comprende o conxunto de atencions e coidados
profesionais de caracter integral, prestados baixo unha perspectiva educativa, ds nenos
e as nenas durante a sua estancia nunha escola infantil, sequndo a modalidade de
xornada pola que opten. A opcidn elixida implica a asistencia regular e continuada a
escola infantil durante un maximo de 8 horas e un minimo de 3 horas diarias,
respectivamente.

A asistencia a escola infantil por un periodo igual ou inferior a un mes, agas que se trate
dun traslado efectivo de centro, non se considera asistencia regular e continuada polo
tanto non é subvencionado, e dicir, non xera dereito ao pagamento por parte da Xunta
de Galicia da cota correspondente a entidade, polo que sera a familia quen aboe na
parte proporcional os dias de asistencia.

En cada expediente das persoas usuarias figurara o horario de asistencia real solicitado
polos pais/nais, titores/as e representantes legais, dito horario serd de obrigado
cumprimento. Calquera cambio no mesmo sera comunicado a direccion do centro cun
mes de antelacion e sera autorizado sempre que haxa prazas dispofibles tendo en
conta o cumprimento da ratio correspondente en todas as franxas horarias.

Exceptuase da actuacion subvencionable o custo do servizo de comedor, cocifia, as
actividades extra a atencion educativa, os materiais, e calquera outro tipo de servizos e
conceptos que supofian un custo adicional cuantificable para a escola infantil.

En ningun caso as entidades beneficiarias titulares ou xestoras de escolas infantis
poderan cobrarlles as familias por conceptos diferentes aos xa establecidos na tarifa de
prezos dos cursos anteriores, agas que se ofrezan novos servizos de contratacion
voluntaria. Tampouco poderan cobrar polo desenvolvemento do proxecto educativo
nin pedagoxias alternativas.

As actividades extra a atencion educativa son as que se desenvolven fora do horario de
atencion educativa, subvencionado ao 100% pola Xunta de Galicia, é dicir actividades
extraescolares.

As actividades complementarias formaran parte do Proxecto Educativo do centro
(terceira lingua, saidas didacticas, obradoiros, etc..) desenvolvéndose de xeito gratuito
e transversal ao curriculo educativo dentro da xornada de atencion educativa.

A non asistencia 3 escola infantil o0-3 de forma inxustificada, durante o periodo que
determine a Orde vixente que regulamente a gratuidade, dard lugar @ baixa do
alumno/a no programa de gratuidade, sendo a familia a que aboard o seu importe co
fin de non perder a praza.

As familias poden escoller libremente o periodo de desfrute das vacacions,
preferentemente nos meses de veran (xullo e agosto).

O mes de agosto non é subvencionado polo que, a asistencia neste mes dun neno ou
nena debido a necesaria conciliacion da vida laboral e familiar, debe ser aboada pola
familia.”

Capitulo Il - Procedemento de baixa

Modificacion Artigo 6

Resulta preciso o engadir a enumeracion das causas de baixa na Escola, un suposto mais que é:
“Polo incumprimento reiterado das presente normas de funcionamento”.

Capitulo V — Horario de apertura da escola

Modificacion Artigo 8

Resulta preciso engadir ao literal [...] “O horario de apertura e peche deberan figurar no taboleiro
de anuncios de cada centro e no RUEPSS" a expresion “asi como no Anexo | — como documento
resumo das normas asinado polo representante legal da entidade, para cada curso escolar.”

A modo aclaratorio, indicar que, o Anexo | é un documento asinado para cada curso escolar
polo representante legal da entidade titular, onde se recolle de forma resumida informacion
relativa aos prazos ligados ao procedemento de admisidn, horarios de funcionamento, prezos,
etc.

Capitulo VI - Horarios de permanencia dos/das nenos/as

Modificacion Artigo 10

A modificacion que se propdn, é unha cuestion aclaratoria respecto do regulamentado no
apartado b) do artigo, onde se indica que, “As familias e/ou representantes legais recollerdn aos
nenos e nenas ao remate da xornada. Nos casos nos que estes autoricen d direccién do centro para
entrega-lo neno/a a outra persoa, esta debera ser debidamente identificada".

Vistas as distintas casuisticas respecto das configuracions existentes no dmbito familiar,
compre engadir o seguinte:

“A presentacion da documentacion referida @ sentenza de divorcio, convenio regulador,
documento acreditativo da custodia do nenofa -exclusiva, monoparental (exclusiva ou
individual), compartida ou custodia por terceiros, réxime de visitas, horarios de recollida,
implica ao centro a comunicacion e informacion do neno ou nena a ambos proxenitores se
procede.”

Capitulo VII - Referente as familias

Modificacion Artigo 12
Compre engadir a relacidn de dereitos das familias o seguinte punto:

“Aterinformacion relativa a todos os recursos da infancia da Comunidade Autonoma de Galicia
a través dos medios de difusion habilitados (https://ruepss.xunta.gal/XiacWeb/aCentros.do)”

Ademais, no apartado onde se recolle o dereito das familias a “Ser informados/as da situacion
do seu fillo/a na escola: desenvolvemento, actitude, progresos, etc.”, ha de engadirse de igual
xeito que no punto anterior, a seguinte aclaracion:

“Terase en conta a sentenza de divorcio (convenio regulador), custodia do nenofa exclusiva,
monoparental, compartida ou custodia por terceiros- para ser informados ambos proxenitores
ou persoas que custodien ao menor, compartindo dereitos e responsabilidades na escola por
igual participando activamente por igual nas decisions educativas sempre que se protexa o
interese do/a menor.”

No que se refire aos “"Deberes/Obrigas” das familias, no primeiro punto onde se indica o deber
de "Informar en todo momento da situacion persoal do neno/a no referente 6 seu proceso
educativo na casa e no seu entorno: gustos, aversion, cambio na situacion familiar, etc.”, ha de
engadirse nesta enumeracion de supostos as “modificacidns de custodia do/da menor”.

Capitulo VIII - Servizos que podera ofertar

Modificacion Artigo 16 —1. Atencion educativa

Ha de engadirse ao literal do Artigo, que “A escola pode establecer un horario de asistencia
obrigatoria para todo o alumnado co fin de desenvolver o Proxecto educativo e a sua
correspondente Proposta Pedagoxica.”

Resulta preciso o establecer esta aclaracion, xa que a Escola ten a responsabilidade de organizar
o tempo para garantir o desenvolvemento das competencias, contidos e obxectivos. O horario
forma parte da planificacion pedagodxica, e é un instrumento para asegurar o proceso de
aprendizaxe.

Modificacion Artigo 16 — 2. Servizo de comedor

A regulamentacion establecida [...] "En todo caso deberd existir a disposicion das familias unha
relacion semanal dos menUs previstos, os cales deberdn proporcionar unha dieta equilibrada e
axeitada ds idades dos/das nenos/as”, ha de engadirse, conforme o previsto no Protocolo para o
funcionamento dos servizos de comedor (almorzo comida e merenda) e servizo de cocifia en
centros de atencidn a infancia, que estes estan “visados por técnico competente en dietética
e nutricion”.

De igual xeito, debe completarse a sequinte informacion [...] “No caso de que se opte por unha
xestion indirecta na Escola, de forma diaria e coordinada, serd a Deputacion de Pontevedra a que,
a través do servizo do comedor do Centro Principe Felipe, subministre diariamente a Escola Infantil
os correspondentes menus (comida e cea)”, engadindo a aclaracion “através da cocifa propia do
centro”.

Ademais, despois da regulamentacion establecida onde se indica que: "A Escola dispdn de
espazos de uso exclusivo onde o alumnado poderd tomar as comidas principais e merendas. Dito
espazo cumpre a normativa vixente de manipulacion de alimentos e control sanitario.”, ha de
introducirse un novo paragrafo que recolla o seguinte teor literal, "Todas as instalacions de
comedor e cocifa, rede eléctrica e tomas e conducions de auga e gas, atoparanse sempre en
boas condicions de uso e seguridade coas conseguintes inspeccions/revisions anuais, de acordo
coa regulamentacion técnica vixente.”

Por Ultimo ha de incorporarse un Ultimo paragrafo onde se recolla:

“A escola infantil aplicara o Protocolo para o funcionamento dos servizos de comedor (almorzo
comida e merenda) e servizo de cocifia en centros de atencion a infancia.

O centro acredita estar inscrito no Rexistro Galego Sanitario de Empresas e Establecementos
Alimentarios de acordo co previsto no Decreto 74/2025, de 4 agosto, polo que se regula o
Rexistro Galego Sanitario de Empresas e Establecementos Alimentarios e se establecen
requisitos de hixiene na producion e comercializacion para determinados establecementos.”

Modificacion Artigo 16 — 6. Actividades extra e complementarias

Proponse o engadir de forma aclaratoria, o seguinte paragrafo para o cofiecemento das
familias, conforme o sequinte teor literal:

“As actividades complementarias (terceira lingua, obradoiros, saidas didacticas,...)
desenvolveranse de forma transversal ao curriculo educativo en horario de atencidn educativa
e seran sempre gratuitas para as familias.”

Eliminacion do Artigo 17°

No dito artigo recollese a regulamentacion do servizo complementario diurno.

Toda vez que, ante a falta de demanda existente do dito servizo, dende o inicio de actividade,
este servizo non se tivo executado, motivo polo cal a Inspeccion da Conselleria de Politica Social

instou a Deputacion para a tramitacion do seu cesamento no rexistro habilitado.

Realizada a tramitacién administrativa correspondente, o 18 de maio de 2026 a Conselleria
notificou a Resolucion de autorizacidon de cesamento de actividade (servizo complementario
diurno) da Escola (Expte. 2026038590).

En base ao anterior, corresponde a eliminacion do dito artigo, e en consecuencia, volver a
numerar os seguintes.

Capitulo XI - Persoal

Modificacion do Artigo 23° (no Regulamento modificado — artigo 22°)

Proponse o engadir, conforme o previsto no artigo 27 do Decreto 329/2005 o seguinte:

“Asi mesmo, a escola infantil contara cunha direccion pedagdxica que recaera nalgun dos
membros do persoal coa titulacion de licenciado/a en Pedagoxia/Psicopedagoxia ou mestre/a
especialista en educacion infantil ou equivalente e sera nomeada para o desenvolvemento das
tarefas propias da direccion pedagoxica.”

Modificacion do Artigo 25° (no Regulamento modificado - artigo 24°)

Proponse o completar a redaccion do artigo, conforme o previsto no artigo 27 do Decreto
329/2005, de tal xeito que:

Onde di:

"1. O persoal de atencion directa a nenos/as sera o que estando en posesion da titulacion ou
habilitacion correspondente, realice funcions que sequndo a sua categoria profesional se
establezan no correspondente convenio colectivo...”

Debe dicir:
“1. O persoal de atencion directa a nenos/as sera o que estando en posesion da titulacion ou
habilitacion correspondente - Mestra ou Técnico Superior en Educacion Infantil, realice

funcions que segundo a suUa categoria profesional se establezan no correspondente convenio
colectivo...”

Capitulo XIll - Réxime de cobramento

Modificacion do Artigo 28° (no Regulamento modificado — artigo 27°)

Conforme o previsto na Orde pola que se regulan as bases que rexen o procedemento de
concesion de axudas para o funcionamento e gratuidade da atencion educativa das escolas

infantis o — 3 e puntos de atencion & infancia, resulta preciso o reorganizar a informacion posta
a disposicion das familias, no que respecta aos puntos 2 e 3 deste artigo, quedando redactados
do seguinte xeito:

[...]
N N o g
2. O prezo incluira o mandilon, a axenda e o material didactico.

3. Anon asistencia de forma inxustificada, @ escola infantil 0-3 durante o periodo que estableza
no seu caso a Orde reguladora da gratuidade, dard lugar & baixa do alumno/a no programa da
gratuidade.

A asistencia 4 escola infantil por un periodo igual ou inferior a un mes, agas que se trate dun
traslado efectivo de centro, non se considera asistencia regular e continuada e non xera dereito
ao pagamento a escola da cota correspondente nin a devolucion da contia aboada en concepto
de reserva de praza. A familia aboard ese tempo de permanencia na escola.

En ningun caso as entidades beneficiarias titulares ou xestoras de escolas infantis poderan
cobrar as familias por conceptos diferentes aos xa establecidos na tarifa de prezos dos cursos
anteriores, agas que se ofrezan novos produtos ou servizos de contratacion voluntaria.
Tampouco poderan cobrar polo desenvolvemento do proxecto educativo nin pedagoxias
alternativas.

As cotas de servizos de comedor e outros servizos basicos e complementarios asi como
actividades extra (se procede), material e calquera outro tipo de conceptos que supofan un
costo adicional cuantificable para a escola, publicarase no taboleiro de anuncios do centro e no
apartado correspondente do RUEPSS. Ditos importes seran aboados polas familias.”

Modificacion do Artigo 29° (no Regulamento modificado — artigo 28°)

No que refire aos prezos esixidos na escola, estes estan determinados no correspondente
Acordo Regulador aprobado pola Xunta de Goberno da Deputacion. Neste contexto, resulta
convinte para o establecemento dunha informacion transparente de cara &s familias usuarias,
o indicar que estes poden ser obxecto de revision, incorporando ao literal do dito artigo, o

seguinte:

[...]

“Os prezos publicos poderan ser revisados anualmente, e comunicados ao comezo do curso
escolar. O método/férmula, data de revision e entrada en vigor figuraran no Anexo .

Para a revision dos prezos Utilizarase un método/férmula clara e detallada.”
Modificacion do Artigo 31° (no Regulamento modificado - artigo 30°)
Tendo en conta o disposto na Orde de gratuidade, ha de engadirse ao literal do artigo que:

[...]

"O mes de agosto non é subvencionable pola Xunta de Galicia polo que sera aboado pola familia
se a asistencia do neno/as fose necesaria pola necesaria conciliacion da vida laboral e familiar.”

Capitulo XIV — Medidas de seguridade e hixiene

Modificacion do Artigo 32 — 1. Medidas de seguridade e hixiene (no Regulamento
modificado - artigo 31° - 1)

Para maior informacion de cara as familias, ha de completarse a enumeracion que se indica,
incorporando a esta, a seguinte redaccion:

- "Aescola contard coas as seguintes polizas de seguro vixentes en todo momento:
Pdliza de Responsabilidade civil que garante a cobertura das indemnizacidns das persoas
usuarias e/ ou terceiros.
Péliza de sinistros do edificio, con cobertura para a reparacion dos posibles sinistros do
edificio.
Pdliza seqguro de accidentes, con cobertura para as prazas autorizadas.

A escola debera informar as persoas usuarias do protocolo en caso de emerxencia sanitaria,
ditados polas administraciéns competentes, o cal comprendera as actuacions a seguir ante
unha situacion de emerxencia sanitaria incluido o procedemento de actuacion no caso de
derivacion a un centro hospitalario e o cal incluira a obriga de informar inmediatamente as
familias, titores/as e representantes legais.”

CAPITULO XV - Libro de reclamacions

Modificacion do Artigo 33 (no Regulamento modificado - artigo 32°)

Conforme o previsto na Orde do 12 de xaneiro de 2021 pola que se regula a presentacion e a
comunicacion das reclamacions en materia de servizos sociais ha de incorporarse ao literal do
dito artigo o seguinte literal:

"O centro remitira @ Inspeccion de Servizos Sociais da Xunta de Galicia unha copia das
reclamacions presentadas, no prazo maximo de tres dias habiles, xunto cun informe
xustificativo dos antecedentes e das actuacions realizadas para a sua xestion.”

CAPITULO XVIII - Normativa de aplicacién

Proponse a inclusion na relacion de normativa de aplicacion dos seguintes textos normativos:

- “Real Decreto 315/2025 de 15 de abril polo que se establecen as normas de desenrolo da
Lei 17/2011 de 5 de xullo, de seguridade alimentaria e nutricion, para o fomento dunha
alimentacion saudable e sostible en centros educativos.

- Decreto 74/2025, de 4 agosto, polo que se regula o Rexistro Galego Sanitario de

Deputacion
Pontevedra

Empresas e Establecementos Alimentarios e se establecen requisitos de hixiene na
producion e comercializacion para determinados establecementos.”

Oitavo.- Achégase ao informe proposta o borrador da modificacion do Regulamento (CSV:
M21NDgFUIATg0324).

En base ao anteriormente exposto, a xefatura de xestion administrativa, coa conformidade da
coordinadora xeral do centro e do deputado delegado do CPF, PROPON:

A modificacion conforme a presente proposta do Regulamento de Organizacion e
Funcionamento da Escola Infantil 0-3 anos Principe Felipe da Deputacion de Pontevedra.

En Pontevedra, na data da sinatura dixital.

Firmado por: JUAN PABLO CASTILLO AMIGO - ***9716**

Cargo: Deputado delegado
Data: 25/06/2026 11:33

EXPEDIENTE.-

